
ხელშეკრულება სახელმწიფო შესყიდვის შესახებ N 259 

ქ. თბილისი                                                                                                               17.12.2021 წელი 

 

 

1. ხელშეკრულების დამდები მხარეები 

 

ერთის მხრივ, საქართველოს იუსტიციის უმაღლეს საბჭოსთან არსებული სსიპ საერთო სასამართლოების 

დეპარტამენტი (შემდგომში ,,შემსყიდველი”), წარმოდგენილი მისი თავმჯდომარის ილია დევიძის სახით და მეორეს 

მხრივ, შპს ,,ტაინა“, წარმოდგენილი მისი დირექტორის, ვასილი გეთიაშვილის სახით (შემდგომში ,,მიმწოდებელი”), 

საქართველოს მოქმედი კანონმდებლობისა და მიმწოდებლის სატენდერო წინადადების საფუძველზე, NAT210020410 

ელექტრონული ტენდერის ჩატარების შედეგად დებენ წინამდებარე სახელმწიფო შესყიდვის შესახებ ხელშეკრულებას 

შემდეგზე: 

 

2. ხელშეკრულებაში გამოყენებულ ტერმინთა განმარტებები 

 

2.1. „ხელშეკრულება სახელმწიფო შესყიდვის შესახებ“ (შემდგომში _ „ხელშეკრულება“) _ შემსყიდველსა და 

მიმწოდებელს შორის დადებული წინამდებარე ხელშეკრულება, რომელიც ხელმოწერილია მხარეთა მიერ, მასზე 

თანდართული ყველა დოკუმენტით.  

2.2. „ხელშეკრულების ღირებულება“ _ საერთო თანხა, რომელიც უნდა გადაიხადოს შემსყიდველმა მიმწოდებლის 

მიერ ხელშეკრულებით ნაკისრი ვალდებულებების სრული და ზედმიწევნით შესრულებისათვის.  

2.3. „დღე“, „კვირა“, „თვე“ _ კალენდარული დღე, კვირა, თვე, თუ სხვა მითითებას არ შეიცავს წინამდებარე 

ხელშეკრულება; 

2.4. „შემსყიდველი“ – ორგანიზაცია, რომელიც ახორციელებს შესყიდვას.  

2.5. „მიმწოდებელი“ – ფიზიკური ან იურიდიული პირი, რომელიც ახორციელებს შესყიდვის ობიექტის მიწოდებას 

ხელშეკრულების ფარგლებში.  

 

3. ხელშეკრულების საგანი 

3.1 ხელშეკრულების საგანია: თბილისის სააპელაციო სასამართლოს რეაბილიტაციის სამუშაოების სახელმწიფო 

შესყიდვა. (CPV-45400000).  

3.2. ხელშეკრულებით გათვალისწინებული შესყიდვის ობიექტის ღირებულება და აღწერა მოცემულია 

ხარჯთაღრიცხვაში, რომელიც ერთვის ხელშეკრულებას და წარმოადგენს მის განუყოფელ ნაწილს. 

 

4. ხელშეკრულების ღირებულება 

 

4.1. ხელშეკრულების ჯამური ღირებულება შეადგენს 14300  (თოთხმეტიათას სამასი) ლარს. 

4.2. ხელშეკრულების ჯამური ღირებულება მოიცავს ხელშეკრულებით გათვალისწინებული შესყიდვის ობიექტის 

მიწოდებასთან  დაკავშირებულ მიმწოდებლის ყველა ხარჯს და საქართველოს კანონმდებლობით დადგენილ ყველა 

გადასახადს. 

 

5. ხელშეკრულების შესრულების კონტროლი 

 

5.1. მიმწოდებლის მიერ ხელშეკრულებით ნაკისრი ვალდებულების შესრულების კონტროლს შემსყიდველის მხრიდან 

განახორციელებს მატერიალურ ტექნიკური უზრუნველყოფის სამმართველოს მთავარი სპეციალისტი - შალვა 

გელაშვილი, ხოლო მისი არყოფნის შემთხვევაში მატერიალურ ტექნიკური უზრუნველყოფის სამმართველოს  

უფლებამოსილი თანამშრომელი(ები) .  

5.2. შემსყიდველი უფლებამოსილია, ნებისმიერ დროს განახორციელოს მიმწოდებლის მიერ ნაკისრი 

ვალდებულებების შესრულებისა და ხარისხის ინსპექტირება. 

 

 

 

 



2 
 

6. შესყიდვის ობიექტის მიღება-ჩაბარების წესი 

 

6.1. სამუშოების მიღება-ჩაბარება წარმოებს სამუშაოების დასრულების შემდგომ ორმხრივად ხელმოწერილი ფორმა 

#2-ის საფუძველზე, ხოლო საბოლოო მიღება-ჩაბარების შემთხვევაში - ექსპერტიზის დადებით დასკვნის 

გათვალისწინებით. ფორმა #2 წარმოადგენს დოკუმენტს, რომელიც ასახავს სამუშაოების შესრულებას და რომელიც 

შემსყიდველის მხრიდან ხელმოწერილია უფლებამოსილი პირ(ებ)ის მიერ.  

6.2. მშენებლობის დასრულების დამადასტურებელი საბოლოო მიღება-ჩაბარების აქტი ხელშეკრულებაში მონაწილე 

მხარეებს შორის ხელისმოწერით მოწმდება წარმოდგენილი ფორმა#2-ის/ების საფუძველზე და მათზე სსიპ 

ლ.სამხარაულის სახელობის სასამართლო ექსპერტიზის ეროვნული ბიუროს მიერ გაცემული დადებითი დასკვნის 

საფუძველზე. ექსპერტიზის ხარჯებს გაიღებს შემსყიდველი. 

6.3 იმ შემთხვევაში, თუ ექსპერტიზისთვის წარდგენილი ფორმა #2(ების) მიხედვით შედგენილი (წარმოდგენილი) 

ექსპერტიზის დასკვნა გულისხმობს ფორმა #2(ების) კორექტირებას, საბოლოო ანგარიშსწორებისთვის განკუთვნილი 

საბოლოო მიღება-ჩაბარების საფუძველს წარმოადგენს კორექტირებული ფორმა #2 (ები). ასეთ შემთხვევაში 

შესრულებული სამუშაოს ფაქტიური მოცულობა და ჯეროვნება დადგინდება საბოლოო მიღება-ჩაბარების აქტით, 

რომელიც დგება ექსპერტიზის დასკვნის საფუძველზე კორექტირებული ფორმა #2 შესაბამისად. 

6.4 შემსყიდველის მხრიდან მიღება-ჩაბარების აქტს ხელს აწერს შემსყიდველის მატერიალურ-ტექნიკური 

უზრუნველყოფის  სამმართველოს უფროსი - ალექსი ლოლიშვილი; 

 

7. სამუშაოების შესრულების პირობები და გარანტია 

 

7.1 ხელშეკრულების დადებიდან არაუგვიანეს 42 კალენდარული დღე; 

7.2  დრო, რომელიც ესაჭიროება შემსყიდველს ექსპერტიზის განსახორციელებლად არ ჩაითლვება სამუშაოების 

შესრულების სავალდებულო ვადებში (ექსპერტიზის ხარჯებს გაიღებს შემსყიდველი). ამასთან ექსპერტის მიერ 

შესრულებულ სამუშაოში ხარვეზის/შეუსრულებლობის დადგენის შემთხვევაში, ექსპერტიზის მიმდინარეობის ვადა 

მიეთვლება ხარვეზის გამოსასწორებელ ვადას და დაერიცხება პირგასამტეხლო ხელშეკრულების ჯამური 

ღირებულების 0.02% ოდენობით, ყოველ დღეზე. ექსპერტიზის მიერ ხარვეზის დადგენის შემთხვევაში, 

გამოსწორებულ ხარვეზზე უნდა ჩატარდეს ექსპერტიზა, რომლის ხარჯებს გაიღებს მიმწოდებელი (ექსპერტიზა 

ჩატარებული უნდა იყოს სსიპ ლ. სამხარაულის სახელობის სასამართლო ექსპერტიზის ეროვნული ბიუროს ან სხვა 

აკრედიტებული პირის მიერ). სამუშო გამოსწორებული უნდა იყოს სამუშაოს სირთულის გათვალისწინებით 

შემსყიდველის მიერ განსაზღვრულ გონივრულ ვადაში. 

7.3  სამუშაოების შესრულების ადგილი: ქ. თბილისი გრ.რობაქიძის 7ა (თბილისის სააპელაციო სასამართლო) 

7.4  საგარანტიო ვადა  შეადგენს საბოლოო მიღება-ჩაბარების აქტის გაფორმებიდან -  3(სამი) წელს; 

საგარანტიო ვადის განმავლობაში მიმწოდებელი ვალდებულია საკუთარი ხარჯით აღმოფხვრას გამოვლენილი 

დეფექტი, შემსყიდველის მიერ განსაზღვრულ გონივრულ ვადაში. 

 7.5 სამუშაოები უნდა წარმოებდეს თანდართული დეფექტური აქტისა და დოკუმენტების მიხედვით. 

 

ა) სამშენებლო ობიექტზე მომუშავე პირთა სიცოცხლისა და ჯანმრთელობისათვის უსაფრთხოების წესების დაცვაზე 

სრულად პასუხისმგებელია მიმწოდებელი. 

ბ) უსაფრთხოებისა და სამშენებლო ნორმებით გათვალისწინებული წესების დაუცველობის შემთხვევაში, 

მიმწოდებელი ვალდებულია სრულად აანაზღაუროს შესაბამისი ზარალი საქართველოს მოქმედი კანონმდებლობის 

შესაბამისად. 

გ) სამუშაოების პროცესში მიმწოდებელი ვალდებულია მინიმუმამდე დაიყვანოს მუშაობით გამოწვეული ხმაურის, 

ვიბრაციის და მტვრის გავლენა. 

დ) თბილისის სააპელაციო სასამართლოს მუშაობის დატვირთული სამუშაო სპეციფიკიდან 

გამომდინარე,სამუშაოების შესრულების ვადად განისაზღვრება 42 კალენდარული დღე. სულ სარემონტოა 13 სამუშაო 

ოთახი, მიმწოდებელმა სამუშაოები უნდა აწარმოოს მინიმუმ 2 ოთახში (ხოლო ბოლო პარასკევ- შაბათ-კვირას 

დარჩენილი ოთახები). პარასკევს 18.00 საათიდან კვირის 22.00 საათამდე, დასვენების და არასამუშაო დღეებში 

მინიმუმ 2 ოთახში დაასრულოს სარემონტო სამუშაოები, ხოლო სამშენებლო ნაგავი უნდა გაიტანოს შენობიდან, რათა 

სასამართლოს პერსონალმა ორშაბათს დილის 10.00 საათიდან, გარემონტებულ ოთახებში შეძლოს სამუშაო პროცესის 

განახლება. სამშენებლო ნაგავი, სამუშაოების სრულად დასრულებამდე, ტომრებით, შესაძლებელია დასაწყობდეს 

სასამართლოს ეზოში, სასამართლოსთან შეთანხმებულ ადგილზე, რომელიც შესაძლებელია გატანილი იქნეს 

ტერიტორიიდან, როგორც ეტაპობრივად, ასევე სამუშაოების დასრულების შემდგომაც. 

შენიშვნა: დასვენების დღეებში შესაძლებელია გარემონტდეს ორზე მეტი ოთახიც, იმ პირობით, რომ სამუშაო კვირის 

დასაწყისში ოთახები იქნება დასრულებული, დასუფთავებული და სასამართლო პერსონალს შეეძლება მუშაობის 

გაგრძელება. მიმწოდებელმა, არანაკლებ 2 კალენდარული დღით ადრე, სასამართლოს პერსონალს უნდა შეუთანხმოს 

და გააფრთხილოს თუ რომელი ოთახების რეაბილიტაციას გეგმავს, რათა სასამართლოს პერსონალმა, 

მიმწოდებელთან კოორდინაციაში უზრუნველყოს საოფისე ავეჯის სამუშაო ოთახიდან გატანა და შემდგომ, ადგილზე 

დაბრუნება. ფანჯრებზე ფარდა-ჟალუზების დაზიანების აცილების მიზნით, მიმწოდებელმა უნდა უზრუნველყოს 

დემონტაჟი, დასაწყობება და სასამართლოს პერსონალისთვის გადაცემა. ხოლო, სამუშაოების დასრულების შემდგომ 

მოახდინოს მისი უკან მონტაჟი. მიმწოდებელმა უნდა უზრუნველყოს რეაბილიტაციის შემდგომ ოთახების 

სამშენებლო მტვრისგან გასუფთავება. 

 

8.ანგარიშსწორება 

 

8.1. ანგარიშსწორება განხორციელდება ეროვნულ ვალუტაში - ლარში;  

8.2. ანგარიშსწორების ფორმა - უნაღდო;  

8.3. დაფინანსების წყარო: 2021 წლის სახელმწიფო ბიუჯეტი - 12870 ლარი 

2022 წლის სახელმწიფო ბიუჯეტი -  1430  ლარი 

8.4 შესრულებული სამუშაოების ღირებულების 90% მიმწოდებელს აუნაზღაურდება მის მიერ ხელშეკრულებით 

გათვალისწინებული სამუშაოების სრულად დასრულებისა და ფაქტიურად შესრულებულ სამუშაოზე ფორმა #2-ის 

მხარეთა მიერ ხელმოწერის შედეგად; 

შენიშვნა: 

იმ შემთხვევაში, თუ სამუშოები არ დასრულდება 2021 წლის 21 დეკემბრამდე, მიმწოდებელი ვალდებულია 

შემსყიდველს წარუდგინოს ავანსის უზრუნველყოფის საბანკო გარანტია ხელშეკრულების საერთო ღირებულების 

90% ოდენობით (შემსყიდველის 2021 წლის სახსრები). ავანსის უზრუნველყოფის საბანკო გარანტია შემსყიდველს 

წარედგინება არაუგვიანეს 2021 წლის 24 დეკემბრისა. აღნიშნული ვადის დარღვევის შემთხვევაში შემსყიდველი 

უფლებამოსილია შეწყვიტოს ხელშეკრულება და მიმწოდებელს დააკისროს პირგასამტეხლო ხელშეკრულების 

საერთო ღირებულების 10% ოდენობით. ავანსის უზრუნველყოფის საბანკო გარანტიის მოქმედების ვადა არანაკლებ 

70 კალენდარული დღით უნდა აღემატებოდეს სამუშაოების შესრულების საბოლოო ვადას. ავანსის უზრუნველყოფის 

საბანკო გარანტია უნდა იყოს უპირობო და გამოუთხოვადი (აღნიშნულ მითითებას უნდა შეიცავდეს საბანკო 

გარანტიის ტექსტი) და გაცემული უნდა იყოს საქართველოს ეროვნული ბანკის მიერ ლიცენზირებული საბანკო 

დაწესებულების ან სსიპ „საქართველოს დაზღვევის სახელმწიფო ზედამხედველობის სამსახურის" მიერ 

ლიცენზირებული სადაზღვევო კომპანიის მიერ, ეროვნულ ვალუტაში - ლარში. ავანსი მიმწოდებელს გადაერიცხება 

წარმოდგენილი საბანკო გარანტიის საფუძველზე, არაუგვიანეს 2021 წლის 31 დეკემბრისა. 

 შესრულებული სამუშაოების (ექსპერტიზის დასკვნით დადგენილი) ჯამური ღირებულების დარჩენილი ნაწილი 

მიმწოდებელს აუნაზღაურდება ფაქტიურად შესრულებულ სამუშაოზე საინჟინრო-ტექნიკური ექსპერტიზის 

(ექპერტიზის ჩატარებას უზრუნველყოფს შემსყიდველი) დადებითი დასკვნის და მხარეთა შორის გაფორმებული 

საბოლოო მიღება-ჩაბარების აქტის შედგენიდან 10 სამუშაო დღეში (2022 წელს), შემსყიდველის 2022 წლის სახსრებით. 

 

9. ხელშეკრულებაში ცვლილება 

 

9.1. ხელშეკრულების ნებისმიერი ცვლილების, დამატების შეტანა შესაძლებელია მხოლოდ წერილობითი ფორმით, 

მხარეთა შეთანხმების საფუძველზე; 

9.2.  ხელშეკრულების პირობების, მათ შორის, ფასის შეცვლა დაუშვებელია, თუ ამ ცვლილების შედეგად იზრდება 

ხელშეკრულების ჯამური ღირებულება ან უარესდება ხელშეკრულების პირობები შემსყიდველისთვის, გარდა 

საქართველოს სამოქალაქო კოდექსის 398-ე მუხლით გათვალისწინებული შემთხვევებისა, არაუმეტეს 

ხელშეკრულების თავდაპირველი ჯამური ღირებულების 10%-ისა. ხელშეკრულების გადასინჯვა ხდება საქართველოს 

კანონმდებლობით დადგენილი წესით; 

9.3. ხელშეკრულება შეიძლება ასევე შეწყდეს მხარეთა ინიციატივით, ურთიერთშეთანხმების საფუძველზე. 

10. ფორს-მაჟორი 

 

10.1. ხელშეკრულების, რომელიმე მხარის მიერ ხელშეკრულების პირობების შეუსრულებლობა არ განიხილება 

ხელშეკრულების პირობების დარღვევად თუ შესრულების შეფერხება ან მისი ვალდებულებების შეუსრულებლობა 

არის ფორს-მაჟორული გარემოებების შედეგი;  

10.2. ამ ხელშეკრულების მიზნებისათვის ფორს-მაჟორი ნიშნავს მხარეებისათვის გადაულახავ და მათი 

კონტროლისაგან დამოუკიდებელ გარემოებებს, რომლებიც არ არიან გამოწვეული მხარეების შეცდომებთან და 

დაუდევრობებთან და რომლებსაც გააჩნიათ წინასწარ გაუთვალისწინებელი ხასიათი. ასეთი გარემოება შეიძლება 

გამოწვეული იქნას ომით, ეპიდემიით და სხვა გარემოებებით;  

10.3. ფორს-მაჟორული გარემოების დადგომის შემთხვევაში მხარემ, რომლისთვისაც შეუძლებელი ხდება ნაკისრი 

ვალდებულების შესრულება, დაუყოვნებლივ უნდა გაუგზავნოს მეორე მხარეს წერილობითი შეტყობინება ასეთი 

გარემოებების და მათი გამომწვევი მიზეზების შესახებ. 

 

 

11. მხარეთა ურთიერთობა 

 

11.1. შემსყიდველი ვალდებულია უზრუნველყოს მიწოდებული შესყიდვის ობიექტის ღირებულების ანაზღაურება 

ხელშეკრულებით გათვალისწინებულ ვადებში;  

11.2. მიმწოდებელი უფლებამოსილია მოსთხოვოს შემსყიდველს მიწოდებული შესყიდვის ობიექტის ღირებულების 

ანაზღაურება ხელშეკრულებით გათვალისწინებულ ვადებში;  

11.3. მიმწოდებელი ვალდებულია:  

ა) შეასრულოს ხელშეკრულებით ნაკისრი ვალდებულება სათანადო ხარისხისა და სრული მოცულობით;  

ბ) იმ შემთხევაში, თუ რომელიმე პარამეტრი არ შეესაბამება „შემსყიდველი“-ს მოთხოვნებს, საკუთარი სახსრებით 

აღმოფხვრას აღმოჩენილი ხარვეზი და წარმოადგინოს სრულყოფილი ვარიანტი. 

  

 

12. ხელშეკრულების პირობების შეუსრულებლობა 

 

12.1. გადახდის ვადის გადაცილების შემთხვევაში, მიმწოდებელი უფლებამოსილია დააკისროს შემსყიდველს 

პირგასამტეხლო, ყოველ ვადაგადაცილებულ დღეზე გადაუხდელი თანხის 0,02 %-ის ოდენობით. 

12.2. სახელშეკრულებო ვალდებულებების სრულად ან ნაწილობრივ შეუსრულებლობის შემთხვევაში, შემსყიდველი 

უფლებამოსილია შეწყვიტოს ხელშეკრულება და დააკისროს მიმწოდებელს პირგასამტეხლოს ხელშეკრულების 

ჯამური ღირებულების 5%-ის ოდენობით. 

12.3. სამუშოების შესრულების საბოლოო ვადის გადაცილების შემთხვევაში მიმწოდებელს ეკისრება პირგასამტეხლო 

ხელშეკრულების საერთო ღირებულების 0,02% ოდენობით, თითოეული დღისთვის. ვადის 10 კალენდარულ დღეზე 

მეტი პერიოდით გადაცილების შემთხვევაში, შემსყიდველი მიმართავს მიმწოდებელს გაფრთხილებით და 

განუსაზღვრავს შესაბამის სამუშაოების დასრულებისთვის გონივრულ ვადას. აღნიშნული ვადის უშედეგოდ გასვლის 

შემთხვევაში, შემსყიდველი უფლებამოსილია შეწყვიტოს ხელშეკრულება და მიმწოდებელს დააკისროს 

პირგასამტეხლო, ხელშეკრულების ჯამური ღირებულების 5% ოდენობით. 

12.4. ამ მუხლის 12.3. პირობის დადგომის შემთხვევაში, ხელშეკრულების შეწყვეტის შემდეგ არაუგვიანეს 30 

კალენდარული დღისა, მიმწოდებელი ვალდებულია საკუთარი სახსრებით უზრუნველყოს უკვე შესრულებულ 

სამუშაოზე საინჟინრო ექსპერტიზის განხორციელება. უკვე შესრულებული სამუშაოების ღირებულება, 

პირგასამტეხლოს თანხის გამოკლებით, მიმწოდებელს აუნაზღაურდება მხოლოდ ექსპერტიზის დასკვნის წარდგენის 

შემდეგ. ექსპერტიზის დასკვნა გაცემული უნდა იყოს სსიპ ლ. სამხარაულის სახელობის სასამართლო ექსპერტიზის 

ეროვნული ბიუროს ან სხვა აკრედიტებული პირის მიერ. 

12.5. თუ დაყოვნება ან ვადის გადაცილება არ არის დამოკიდებული მიმწოდებლის განზრახვაზე ან 

გაუფრთხილებლობაზე, ან გამოწვეულია შემსყიდველის მიერ, პირგასამტეხლო არ გამოიყენება. 

12.6. პირგასამტეხლოს გადახდა არ ათავისუფლებს მხარეს ძირითადი ვალდებულებების შესრულებისაგან 

 

13. ხელშეკრულების მოქმედების ვადა 

 

13.1 ხელშეკრულება ძალაში შედის მხარეთა მიერ მისი ხელმოწერის თარიღიდან და მოქმედებს 2022 წლის  28 

აპრილის  ჩათვლით. 

14. დამატებითი პირობები 

 

 

14.1. მხარეები პასუხს აგებენ ხელშეკრულებით ნაკისრი ვალდებულებების შეუსრულებლობისათვის და/ან 

არაჯეროვანი შესრულებისათვის საქართველოს კანონმდებლობით დადგენილი წესით;  

14.2. ხელშეკრულება შედგენილია ქართულ ენაზე, ხელშეკრულებასთან დაკავშირებული ნებისმიერი მიმოწერა 

შესრულებული უნდა იყოს ქართულ ენაზე. 

14.3. წინამდებარე ხელშეკრულების ნებისმიერი ცვლილება ან დამატება ძალაშია მხოლოდ მას შემდეგ, რაც ის 

წერილობითი ფორმითაა შედგენილი და ხელმოწერილია მხარეთა მიერ. 

 

 

15. მხარეთა რეკვიზიტები: 

 

შემსყიდველი: 

 

საქართველოს იუსტიციის უმაღლეს საბჭოსთან 

არსებული სსიპ საერთო სასამართლოების დეპარტამენტი 

მის.: ქ. თბილისი, ძმები ზუბალაშვილების ქ. #6 

ს/კ 203860642 

 

 

ილია დევიძე 

თავმჯდომარე 

მიმწოდებელი: 

 

შპს ,,ტაინა“ 
ს/კ 412700536 

მის: ქ.ქუთაისი.ბუხაიძის ქ.II მ/რ N29 ბ 43 

სს“თიბისი ბანკი"  TBCBGE22 

ა/ა: GE24TB7906936080100004 

 

ვასილი გეთიაშვილი 

დირექტორი 



ერთ. 

ფასი
ჯამი

ერთ. 

ფასი
ჯამი

    სასამართლოს ოთახები

1
ჭერზე, რიგელებზე, არსებული ნალესის 

დემონტაჟი კონსტრქუციამდე  

სანათების ჩათვლით

კვ.მ 215 3.75 806.25 806.25

2

სამშენებლო ნარჩენების ჩამოზიდვა, 

ავტოთვითმცლელზე დატვირთვა და 

ნაგავსაყრელზე გატანა

კუბ.მ 22 26.6985 587.37 587.37

3
ოთახებში ჭერზე ამსტრონგის მონტაჟი 

(კომპლექტში)
კვ.მ 215 16 3440 12.50 2687.50 6127.50

4
რიგელების თაბაშირ-მუყაოთი 

შეფუთვა
კვ.მ 18 17 306 15 270.00 576.00

5
რიგელების შეფითხვნა, დამუშავება და 

ორჯერ შეღებვა
კვ.მ 18 3.999 71.9748 10 180.00 251.97

6

ახალი შიდა მიყენების led სანათების 

მონტაჟი  60*60 80 ვტ (ცივი 

ნათებით)და დაერთება არსებულ 

ელექტროქსელზე

ცალი 26 75 1950 6.25 162.50 2112.50

ჯამი 5767.97 4693.62 10461.59

ზედანადები ხარჯები  (არაუმეტეს 10%) 4% 418.46

ჯამი 10880.06

გეგმიური მოგება (არაუმეტეს 8%) 4% 435.20

ჯამი 11315.26

გაუთვალისწინებელი ხარჯები (შეცვლა 

დაუშვებელია)
5% 565.76

ჯამი 11881.02

საპენსიო ფონდი (შეცვლა 

დაუშვებელია)
2% 237.62

ჯამი 12118.64

დღგ 18% 2181.36

სულ ჯამი 14300.00

შპს „ტაინა“-ს დირექტორი: / ვ. გეთიაშვილი /

თბილისის სააპელაციო საამართლოს მცირე სარემონტო სამუშაოების                                                                      

კორექტირებული ხარჯთაღრიცხვა

სამუშაოს დასახელება
განზ. 

ერთ

რაოდ

ენობა

მასალა ხელფასი

ჯამი

